
Rådmannen sitt framlegg til vedtak:  
 
Masfjorden kommune godkjenner i medhald av hjorteviltforskrifta sin § 17  framlegg til 
bestandsplan for hjort i Masfjorden og Lindås kommune dagsett 20.04.2016.  
 
Rådmannen får fullmakt til å framforhandla avtale med Lindås kommune om 
vertskommunesamarbeid. Denne må vedtakast i begge kommunestyra. Jf. kommunelova 
sin § 28-1e. 
 

 

Saksopplysningar:   
 

 Bakgrunn og fakta:  
Leiar i Masfjorden og Lindås bestandsplanområde, Tor Roger Romarheim har i brev dagsett 
31.05.2016 til både Masfjorden og Lindås kommune skrive at han ønskjer at Masfjorden tek opp 
saka om godkjenning av felles bestandsplanområde for hjort kalla bestandsplanområde 40. Det 
dekker sørsida og indrefjorden og indre delar av Lindås kommune. Masfjorden har vore invitert 
inn til å delta i felles bestandplanarbeid for forvaltning av hjort. Vidare viser han til at all 
nødvendig informasjon finn ein i bestandsplanen. Området femjar om 26 vald i Masfjorden og 20 
vald i Lindås kommune. Det er 11 vald i Masfjorden og 11 vald i Lindås som har skrive under på 
innmeldingserklæring.  
 
Sjølve bestandsplanen skal gjelda i perioden 2016 til og med 2018 og dekker området som er vist 
på kart nedunder: 
 



 
 
I planen er følgjande mål formulert for hjorteforvaltninga: 
 

 
 
 
 
 
Planen er ellers identisk i si form med bestandsplanen for Masfjorden-Gulen, som vart godkjent i 
kommunestyremøte den 18.06.2015, sak 044/2015.   
 
Ein syner vidare til hjorteviltforskrifta sin § 17 om bestandsplanområde og bestandsplanar over 
kommunegrenser, og litt om regelverket knytt til denne paragrafen og elles i  

hjorteviltforskrifta.  
 

  

 
Vurdering:  
Ved å godkjenna bestandsplanen vil ein kunna få på plass eit meir grunneigarorientert engasjement 

og samarbeid knytt til hjorteviltforvaltninga innanfor dette store bestandsplanområdet, som ligg 

både i Lindås og Masfjorden. Det kan gje grunneigarane i dette store området eit sterkare eigarskap 

til viktige beslutningar knytt til både hjortebestandsmål og korleis desse kan oppfyllast. Ei 

måloppnåing her vil i stor grad vera avhengig av arbeidet som skjer i og rundt styret til  Masfjorden-

Lindås bestandsplanområde.  



Lindås kommune v/vilforvaltar Nils Kålaas har i brev av 20.04.2016 gjeve Masfjorden kommune 

fullmakt til tildeling av løyver administrativt og saka vil verta teken opp politisk snarast no i haust. 

Lindås kommune må da godkjenna at Masfjorden kommunen administrerer tildelinga for dei valda 

som som har skrive under på innmeldingserklæring. Om dette ikkje vert gjort må tildelinga skje i 

Lindås kommune som før. 

I hjorteviltforskrifta sin § 18 står det m.a. følgjande om tildeling av fellingsløyver i godkjente vald og 

innanfor godkjente bestandsplanområde. 

 

«§ 18.Fellingstillatelse for elg og hjort 

Kommunen tildeler årlig fellingstillatelser for elg og hjort til godkjente vald med et tellende areal som 

minimum tilsvarer minstearealet. Fellingstillatelsen gjelder innenfor det godkjente valdet. 

For vald eller bestandsplanområder med godkjent bestandsplan skal fellingstillatelsene vise antall dyr 

uten spesifikasjon på alder og kjønn, og avskytningen skal utføres i samsvar med alder og kjønn i 

godkjent bestandsplan. For bestandsplanområder tildeles fellingstillatelsene hvert enkelt vald» 

Det betyr at innanfor bestandsplanområdet, og for dei valda som skiftleg har meldt seg inn i 

planområdet, vert tildelinga til dei einskilde valda gjort av styret i bestandsområdet etter at 

kommunen først har gjeve fellingsløyve i samsvar med godkjent bestandsplan. Eiga sak om 

administrativ samarbeidsavtale må framforhandlast, og deretter leggjast fram for kommunestyra i 

begge kommunae, for å verta gjeldande. Det vert her vist til kommunelova sin § 28-1e. 

 

 

Konklusjon:  

Rådmannen rår til at kommunestyret godkjenner bestandsplanen som no ligg føre, og at ein får 

fullmakt til å framforhandla samarbeidsavtale med Lindås kommune om hjorteforvaltninga i 

dette området.  

 

 

Rådmannen rår til at det i medhald av kommunelova sin § 28-1e vert inngått ein 

samarbeidsavtale med Lindås kommune der Lindås overfører mynde i medhald av 

hjorteviltforskrifta sin § 17, og viser til avtale. Avtalen vert gjort gjeldande så snart begge 

kommunestyra har godkjent denne.  

